
Да изволит он его в мирѣ прославляти, 
крѣпость, храбрость и силу ему даровати, 

Весело, здраво, мирно многолѣтствовати, 
благополучно царство свое управляти. 

От господа же ему поданной царицѣ, 
государинѣ нашей, скорой заступницѣ, 

Агафий здѣ здраво многолѣтно жити 
и во наслѣдие чад благоплодной быти. 

Благовѣрной царицѣ тщися умолити 
Наталии во здравии многолѣтно жити. 

Благовѣрный царевичь Иоанн от бога 
да имать дар здравия на лѣта премнога. 

Пресвѣтлой царевичь Петр здрав да возрастает, 
в пособие царству силен, мудр бывает. 

Пресвѣтлыя царевны сам да соблюдает 
во здравии, и во благоденствѣ прилагает. 

Умоли, Евдокие, господа, святая, 
да изволит послати людем вся благая, 

Премрачную же луну турския державы 
да просвѣтит своея свѣтом вскорѣ славы, 

И кто-либо враг царю нашему явится, 
абие мечем его славно да смирится. •*• *"•* 

Упроси мир мирови и плодов лѣта, 
да во радости славим подателя свѣта. 

З а ту милость имамы тя вси прославляти, 
пѣньми и пѣсньми во вся лѣта величати. 

Велию радость хощу аз днесь глаголати, 
милость Христову ко грѣшным свѣтло возвѣщати, 

Како он кающихся и грѣшных прощает, 
чюдотворения и неба сподобляет. 

Ибо днесь празнуема пресвятая мати 
Евдокия по грѣсех бысть во благодати. 

Во градѣ Ерополѣ самарийстѣм бяше, 
В блудѣ первие, забывши смерть си, живяше, 

Зане она превзыде ины красотою, 
тѣм бысть в погибель многим мужем добротою, 

С ними же желание си зло исполняше, 
от них же и богатство велие собраше, 

М н я присно скаредство радость себѣ быти 
и во оной утѣхе хотѣ вѣчно жити. 

Яже начало жизни злолюто живяше, 
тоя конец свят, честен и блажен бяше. 

Донеле же пребы во тмѣ она язычестѣй, 
тогда работа страсти злѣ человѣчестѣй. 

Е г д а же в ня благодать дхну духа святаго 
к познанию единаго бога истиннаго, 

Т о г д а Германом к она вѣре научися, 
от злых, богу мерских дѣл л веема отлучися. 

К епископу абие радостно течаше, 
о крещении того прилѣжно моляше, -* 60So6. 

Д а исхитит работы люты демонския 
и избавит от вѣчны муки геенския, 

И сотворит дщерь богу, отцу небесному, 
, а невѣсту жениху Христу любезному. 
Плакаше зѣльнѣ, у ног пастырских лежащи, 

милосердия его пастырска просящи 
Пастырь же добрый рад быв о обращении 

тоя овцы, и правом ея возвращении, 
Потщася, довольнѣ ю наказав, крестити, 

от грѣховной скверности всечисто омыти, 
Е г д а же, от грѣх яко вран бывша черная, 

л В ркп. первоначально было Герматор (исправ. на поле). А В ркп. дѣле 
(при конъектуре дѣлес в стихе появляется лишний слог). 


